
GOUVÈNÈ CUOMO AK CBS CORPOATION ANONSE KE “LATE SHOW AVÈK STEPHEN COLBERT” PRAL 

RETE NAN NEW YORK  

 

 

 

Gouvènè Andrew M. Cuomo ak Leslie Moonves, Prezidan ak Ofisye Egzekitif anchèf, CBS Corporation, 

jodia te anonse ke LATE SHOW avèk Stephen Colbert pral rete nan New York e li pral kontinye difize nan 

teyat istorik Ed Sullivan. Kontra a gen ladann yon angajman pa CBS pou apeprè 200 travay ki baze nan 

New York pou sipòte pwogram lan chak jou pou yon orè pwodiksyon tout ane a. 

 

“Jodia, mwen kontan pou m anonse ke ‘LATE SHOW’ pral rete nan New York kote li apateni. New York te 

yon lidè entènasyonal nan divètisman, e avèk angajman sa a ki soti nan CBS nap kòmanse pwochen chapit 

nan istwa fyè sa,”Gouvènè Cuomo te deklare. “Endistri fim ak televizyon ap pwospere nan Empire State - 

kreye travay ak alimante plizyè douzèn lòt sektè nan eta. Les Moonves ak CBS te pran bon desizyon an nan 

chwazi pou kontinye envesti nan New York, e kòm David Letterman pase baton an bay Stephen Colbert, 

map rete tann pou m gade “The Late Show” nan teyat istorik Ed Sullivan pou ane kap vini yo.” 

“Nou kontan pou nou kontinye difize LATE SHOW CBS apati New York epi rele Teyat Ed Sullivan lakay 

li,”te deklare Moonves. “David Letterman te onore sal sa a e vil la avèk komedi ak amizman ki defini yon 

jenerasyon. Lè Dave deside pou l pase baton an ane pwochen, nap rete tann pou nou akeyi Stephen 

Colbert, youn nan fòs inove epi respekte nan TV, nan teyat televizyon renome sa. Mwen ta renmen 

egalman aplodi Gouvènè Cuomo pou tout sa li te fè pou kenbe New York kòm yon lokasyon atiran ak 

vibran pou tout fòm pwodiksyon televizyon. Nou kontan paske nou la nan Late night pou anpil ane kap 

vini yo.” 

 

“LATE SHOW te toujou yon enstitisyon New York, e nou kontan anpil ke CBS te chwazi pou kontinye 

difize apati vil sa ki pa janm dòmi,” te deklare Prezidan Devlopman Empire State, PDG ak Komisyonè 

Kenneth Adams. “Anons jodia se egalman gwo nouvèl ekonomik, depi LATE SHOW ap fè envestisman 

enpòtan sa ki pral gen ladann apeprè 200 travay e li pral favorize yon kouran danble revni touris pou 

biznis ak otèl yo.” 

 

David Letterman, lejann sa, aklame pa kritik nan seri CBS late night pou 21 ane, te anonse retrèt li nan 

dat difizyon 3 Avril li a. Semèn annaprè a, CBS te anonse ke Stephen Colbert, Prezantatè , senaris, 

ekriven ak pwodiktè egzekitif Emmy ak Gayan Prim Peabody “The Colbert Report,” pral siksede 

Letterman kòm prezantatè LATE SHOW. Premye dat Colbert kòm prezantatè LATE SHOW pral anonse 

apre Letterman detèmine yon delè pou emisyon final li nan 2015. 

 

Ko-Lidè Sena Dean Skelos te deklare, “Mwen kontan paske LATE SHOW ak anpil ri li te jenere pandan 

plizyè ane pral kontinye pwodui la nan New York. LATE SHOW se yon mak inik New York, e kontra sa a 

asire ke spektak la ap kontinye atire touris epi jenere aktivite ekonomik nan eta nou an pou ane kap vini 

yo.” 

 

Ko-Lidè Sena Jeffrey D. Klein te deklare, “Stephen Colbert se New York, e New York se Stephen Colbert. 

Spektak li a reprezante bon sans, entelijans ak bòn imè nan gran vil nou an e mwen kontan paske nou te 

kapab kenbe l ak ekip fanatik li yo la kote yo apateni. Aksyon sa a pral kontinye pou kenbe plizyè bon 

djòb, e san dout anpil ri, nan Big Apple, ansanm avèk onore Teyat istorik Ed Sullivan paske li te sipòte 

amelyorasyon kap kenbe l briye kòm amizman New York ak plas kiltirèl pou preske 80 ane.” 

 

Prezidan Asanble Sheldon Silver te deklare, “Kenbe LATE SHOW nan Vil NewYork se yon lòt deklarasyon 

fyète ke nap pwospere antanke destinasyon medya e li pral kontinye fè sa pou anpil ane kap vini yo. Vil 

nou an te anbrase enpòtans endistri divètisman nan pote yon kantite inonbrab travay ak opòtinite 

kreyatif nan New York. LATE SHOW, ki te filme nan Teyat Istorik Ed Sullivan nan Vil New York pou plis 

pase 20 ane, gen yon istwa long ak fyè pou rekrite talan ki pi bon ak pi briyan nan endistri a pou ede 

pataje nouvèl jounen an epi pote kè kontan nan kay plizyè milye moun kap gade la swa apre swa. Kòm 

Stephen Colbert ap rantre pou kontinye tradisyon sa ke yo byen renmen, li nòmal ke LATE SHOW rete la 

nan New York.” 

 

CBS pral elijib pou resevwa omwen $11 milyon dola nan kredi taks Excelsior ki baze sou pèfòmans 

pandan yon peryòd senkan pou kouvri depans elijib ki baze sou nivo envestisman enpòtan ak angajman 

travay. Anplis, ESD pral rann disponib jiska $5 milyon dola sibvansyon pou CBS konpanse renovasyon 

nan Teyat Istorik Ed Sullivan. 

 

Depi li te antre nan biwo nan 2011, Gouvènè Cuomo te fè atraksyon nan pwodiksyon fim ak televizyon 

ak endistri apre-pwodiksyon ansanm avèk sa ki kapab bay rezilta nan enpak ekonomik ak travay, yon 

konpozan enpòtan nan strateji anjeneral pou devlope ekonomi Eta New York. Depi 2011, Gouvènè a te 

siyen plizyè chanjman enpòtan an lwa pou toulède pwogram yo pou fè New York pi konpetitif nan 

mache mondyal, epi rezilta sa yo te konsiderab. Toulede pwogram yo te benefisye plizyè lane ki bat rekò 

nan lane 2013, sa ki pote plizyè milya dola nan nouvo depans ak plizyè milye dyòb nan Empire State la. E 

stabilite ki te bay pa finansman plizyè ane an patikilye te ankouraje devlopman seri televizyon travay 

pwodiksyon ak envestisman alontèm, sa ki bay plizyè milye travay dirèkteman ak endirèkteman ki gen 

rapò a pwodiksyon aktyèl pou yo menm. 

 

Pandan ane sivil 2013 la, aplikasyon pou 181 pwodiksyon fim te prezante epi yo te gen ladan yo 124 fim, 

31 emisyon televizyon ak 25 pilòt ak 1 emisyon televizyon ki deplase. Enpak pwojè sa yo enkli: 

• Jenere yon depans dirèk $2,09 bilyon dola nan NYS; 

• Kolekte $466 milyon dola ki pwojete sou fon kredi; epi 

•  Anboche 126.301 aktè ak ekip tounaj pou 181 pwojè ki prezante yo. 

